
PREDMET:  ZASTUPNIČKA INICIJATIVA ZA IZMJENU I DOPUNU ZAKONA O 

PROSTORNOM UREĐENJU (Službene novine Kantona Sarajevo broj 

24/17, 1/18) U CILJU OMOGUĆAVANJA PRIVREMENIH PRIKLJUČAKA 

OBJEKATA NA KOMUNALNU INFRASTRUKTURU  

DATUM: 14.03.2025. godine 

UPUTITI: 

- Predsjedniku Skupštine Kantona Sarajevo 

- Vlada Kantona Sarajevo 

 

Pokrećem inicijativu prema Vladi i Skupštini Kantona Sarajevo za izmjenu i dopunu 

Zakona o prostornom uređenju (Službene novine Kantona Sarajevo broj 24/17, 1/18) 

sa prijedlozima da se u aktuelnom Zakonu: 

- U članu 68. u stavu 4. poslije riječi „saobraćajnu“ brišu riječi „i komunalnu 

infrastrukturu“ 

- U članu 69. nakon stava 2. dodaje se novi stav 3. : „ Izuzetno od stava (2) 

ovog člana operator distributivnog sistema može izvršiti privremeno 

priključenje na distributivnu mrežu objekta izgrađenog bez odobrenja za 

građenje uz uvjerenje sa lokacijom objekta na podlozi katastra podzemnih 

instalacija, izdato od strane organa uprave nadležnog za izdavanje 

odobrenja za građenje o činjenicama o kojima organ vodi službenu 

evidenciju ili nakon provedenog postupka u slijedećim slučajevima: 

a) ako se izgradeni objekat nalazi na području gdje nisu doneseni planski  

dokumenti. 

 b) ako je izgradeni objekat u postupku legalizacije. 

c) ako investitor uz zahtjev organu uprave dostavi dokaz o vlasništvu 

parcele na kojoj je objekat izgrađen, kopiju katastarskog plana, ažurnu 

geodetsku podlogu sa ucrtanim objektom na istoj, izrađenu od strane 

ovlašćene organizacije kao i izvještaj o geološkim i geotehničkim 

karatkteristikama terena na kojem je objekat izgrađen, izrađen od strane 

ovlaštenog preduzeća. 

Privremeno priključenje iz stava (3) ovog člana se vrši po istoj proceduri 

koja se provodi za postupak trajnog priključenja i traje do ispunjenja 

uslova za trajno priključenje ili do uklanjanja objekta izgrađenog bez 

odobrenja za građenje a može biti obustavljeno i na zahtjev organa 

uprave, nadležnog za izdavanje akata iz oblasti građenja bez prava na 

naknadu štete i povrata naknade za priključenje. 

- U članu 69. stav 3. postaje stav 4. 

 

 

 



OBRAZLOŽENJE: 

Poznato je da u Kantonu Sarajevo egzistira više od 30.000 bespravno izgrađenih 

individualnih objekata za koje su investitori, u većem broju slučajeva, podnijeli zahtjev 

za legalizaciju, odnosno naknadno izdavanje urbanističke saglasnosti ili naknadno 

izdavanje odobrenja za izgradnju. Zbog odstupanja od planske dokumentacije te 

izuzetno sporog donošenja novih regulacionih planova za gradske općine, nadležne 

općinske službe nisu u mogućnosti da donesu rješenja po podnešenim zahtjevima tako 

da procesi obrade zahtjeva investitora traju godinama. 

S druge strane, skoro svi bespravno izgrađeni objekti nesmetano koriste električnu 

energiju i priključeni su na objekte komunalne infrastrukture (voda, kanalizacija) bez 

obzira na postojeće odredbe Zakona o prostornom uređenju. Pojedine općinske službe 

(u prilogu prikaz sa aktuelne web stranice općine Centar Sarajevo, obrasci zahtjeva u 

općini Ilidža i Novi Grad Sarajevo) izdaju uvjerenja za priključak bespravnog objekta 

na elektroenergetsku mrežu.  

Ovom inicijativom, ukoliko bude podržana, ukinuće se zakonsko ograničenje za 

priključenje bespravnih objekata na gradsku gasnu mrežu i stvoriće se uslovi da 

bespravni objekti, do konačnog donošenja rješenja o statusu legalnosti objekta, mogu 

podnijeti zahtjeve za izgradnju priključka na gasnu mrežu. Prelazak na korištenje 

prirodnog gasa za zagrijavanje te pripremu sanitarne vode u velikoj mjeri će doprinijeti 

poboljšanju kvaliteta zraka u Kantonu Sarajevo jer će posmatrana domaćinstva koristiti 

ekološki prihvatljiv energent.  

 

 

 

 

Zastupnik 

Redžo Lemezan 

 

 

 

 

 

 

 

 

 



 

Zakon o prostornom uređenju (Službene novine Kantona Sarajevo broj 24/17) 

 

 

 



 

Zakon o električnoj energiji (Službene novine F BiH broj 60/23 od 

09.08.2023.godine) 

 

 

 

 

 

 

 

 

 



 

 

 

 

 

 

 

 

 

 



 

PRIMJER: OPĆINA ILIDŽA -  Obrazac zahtjeva za izdavanje saglasnosti na  

priključenje na distributivnu mrežu 



 

PRIMJER: OPĆINA NOVI GRAD SARAJEVO - Obrazac zahtjeva za izdavanje 

saglasnosti na priključenje na distributivnu mrežu 



 

 

PRIMJER OBRASCA: Kopija katastarskog plana 



 

PRIMJER OBRASCA: Lokacija objekta 



 

PRIMJER OBRASCA: Situacioni plan – Ovlaštena firma na terenu snimila položaj  



objekta 

 

PRIMJER:  Obrazac digitalnog katastra podzemnih instalacija i uređaja – BEZ 

UCRTANOG OBEKTA 



 

 

 

 

 

 

 

 

 

 

 

 

 

 

 

PRIMJER:  Obrazac digitalnog katastra podzemnih instalacija i uređaja – SA 

UCRTANIM OBJEKTOM 



 

 

 


